
РЕСПУБЛИКАЛЫҚ ОНОМАСТИКАЛЫҚ КОМИССИЯҒА

ҰСЫНЫЛАТЫН ДӘСТҮРЛІ АТАУЛАР 
ТІЗІМІ
	№
	Атауы

	1. 
	Абзал – қадірлі, асыл, аяулы. абзал адам (азамат, ана).

	2. 
	Азаттық – еркіндік, еріктілік, бостандық.

	3. 
	Айбалта – ұрыс қаруының түрі.

	4. 
	Айбұғы – мүйізі үлкен, айшықты бұғы.

	5. 
	Айдарлы – тасты төбе, шоқылы жер; сол жердегі қоныс атауы.

	6. 
	Айдын – су алабы, көл беті.

	7. 
	Ақжайлау – сонысы басылмаған, шөбі қалың, жазғы мал жайылымдық жер, қоныс.

	8. 
	Ақбақай – жылқы малының аяғындағы ақ түсі; әнші, серілердің мініс атына қойған атауы.

	9. 
	Ақбаян – әдемі, сұлу (қыз).

	10. 
	Ақберен – 1) бағалы матаның бір түрі. 2) сапалы пистонды мылтық. Аус. мағ. – аса бағалы, құнды зат.

	11. 
	Ақбидай – суармалы жерде өсетін бидайдың түрі. 

	12. 
	Ақбозат – жылқы малының ақшыл түсі.

	13. 
	Ақбөкен – бөкеннің түлеген жүннен кейінгі түсі. 

	14. 
	Ақбура – арынды, екпінді, өжет; ру атауы; тотем.

	15. 
	Ақбұлақ – суы мөлдір, ағысы қатты бастау-бұлақ; қоныс атауы.

	16. 
	Ақдала – кең-байтақ жазық жер. 

	17. 
	Ақдидар – әдемі, сұлу келбет (қыз).

	18. 
	Ақжар – өзен, бұлақ ағып жатқан жарлы өзек, сай.

	19. 
	Ақжелең – желбегей, жұқа жамылғы; әдемі, ақкөңіл, ашық-жарқын (қыз-келіншек).

	20. 
	Ақжүніс – Ер Тарғын жырындағы батырға лайық сұлу әрі ақылды қыз.

	21. 
	Ақжүрек – адал ниет, ақкөңіл, ақ жарқын (адам).

	22. 
	Ақжібек – жұқа, қымбат матаның түрі; қыз есімі.

	23. 
	Ақиық – алғыр қыран құс.

	24. 
	Ақкекіл – әдемі кекіл.

	25. 
	Ақкент – қасиетті мекен, шағын қалашық.

	26. 
	Аққайың – қайың ағашының түрі. 2) өсімдік атауы.

	27. 
	Аққу – қасиетті саналатын су құсы.

	28. 
	Аққулы – аққу мекендейтін өзен-көл.

	29. 
	Ақмоншақ – әдемі ақ түсті моншақ.

	30. 
	Ақотау – жас жұбайлардың жаңа тігілген отау үйі.

	31. 
	Ақсай – бастау, бұлақты сай; қоныс атауы.

	32. 
	Ақсарай – хан ордасы орналасқан қала атауы. (тарихи)

	33. 
	Ақсеңгір – таудың биік, үлкен шоқысы; қоныс атауы.

	34. 
	Ақсу – ағысы қатты, тау өзені.

	35. 
	Ақсу-Жабағылы – ежелгі қорық. 

	36. 
	Ақтасты – құрамында әк бар тасты жер.

	37. 
	Ақтерек – терек ағашының көп, аса мол өсетін жері; қолдан еккен ақтеректің атымен аталатын елді мекен.

	38. 
	Ақтоған – өзеннен егістік жерге тартылған үлкен бас арық (канал). 

	39. 
	Ақтолқын – ақ көбік атқан судың жал-жалдары.

	40. 
	Ақтөр – таулы, шоқылы жердегі елді мекен.

	41. 
	Ақтүбек – тарихи ұғымдағы жер атаулары.

	42. 
	Ақшам – кеш, күннің жаңадан батқан кезі, ақ пен қызылдың арасы.

	43. 
	Ақшоқы – ақшыл тасты, биік таулы жер, сол жердің баурайындағы қоныс.

	44. 
	Алаша – қолдан тоқылған түрлі-түсті өрнекті төсеніш.

	45. 
	Алдаспан – ұрыс қаруы.

	46. 
	Алдияр – мәртебесі жоғары адамдарға (хан-сұлтандарға) айтылатын ұлықтау сөз.

	47. 
	Алтыбақан – әткеншек, байырғы қазақ жастарының ұлттық ойыны.

	48. 
	Алтынкөл – суы тұнық, сұлу, әдемі көл.

	49. 
	Аманат – өсиет, мойынға алған міндет.

	50. 
	Аманжол – жолы ашық, жолы сәтті (адам).

	51. 
	Анажан – ананы құрметтеу, қасиет тұту мәніндегі сөз.

	52. 
	Аңсар – көксегенi, армандағаны.

	53. 
	Арай – күн нұрының шұғыласы, сәулесі.

	54. 
	Арғанаты – тарихи жер атауы, терістік-шығыстағы тау жоталары.


	55. 
	Арғымақ – асыл тұқымды жылқы малы.

	56. 
	Ардақ – қадipлi, аяулы.

	57. 
	Арқарлы – арқар көп кездесетін таулы аймақ.

	58. 
	Арлан – қасқырдың  ең мықтысы, үйірін бастаушысы.

	59. 
	Арман – көкейтестi мақсат, тiлек.

	60. 
	Арна – саға, су ағатын өзегі. 

	61. 
	Аруана – нардың таза тұқымды ұрғашысы.

	62. 
	Асқартау – биік, аспанмен астасқан тау.

	63. 
	Астау – отарлы қоныс атауы.

	64. 
	Ата мұра – атадан балаға қалған мирас.

	65. 
	Ашудас – халықтық емде, зергерлік қолөнерде қолданылатын шыңылтыр зат.

	66. 
	Аюлы – аю кездесетін орман-тоғайлы жер.

	67. 
	Аякөз –  Қозы Көрпеш жырында айтылатын Ай-Таңсық өзенімен байланысты елді мекеннің тарихи атауы.

	68. 
	Аялы – аясы мол, аясы кең. 

	69. 
	Әдемі – сұлу, көркем, әсем.

	70. 
	Әсем – көрікті, әдемі.

	71. 
	Байкент –  сауда-саттық орталығы, базарлары бар шаһар.

	72. 
	Байқала – бай, дәулетті шаһар.

	73. 
	Байқоныс – төрт түлік малға жайлы, қырқа-қыратты жер.

	74. 
	Байтақ – кең, ұлан-қайыр жер.

	75. 
	Байғазы – қазақ дәстүрінде үлкеннің кішіге, негізінен балаға беретін сыйлығы.

	76. 
	Балауса – жасөспірім, балғын.

	77. 
	Балдырған – жасөспірім, жеткіншек.

	78. 
	Байшұбар – батырдың мінген жорыққа мінетін аты.

	79. 
	Бақдәулет – бақыт пен дәулеті сай (адам).

	80. 
	Балбырауын – халық арасына кең тараған күй атауы.

	81. 
	Балқантау – тарихи ороним.

	82. 
	Баршынкент – тарихи қала атауы.

	83. 
	Бауыртал – орманды жер.

	84. 
	Баян – тұpақ, тұpлау, тиянақ; Қозы Көрпеш-Баян Сұлу жырындағы Қозының ғашық жары.

	85. 
	Баянды – тұрақты, тұрлаулы, берекелі.

	86. 
	Баянтау – өзен-суы мол, шөбі шүйгін таулы жер. 

	87. 
	Бәйгеторы – жүлде алған жүйрік ат. 

	88. 
	Береке – ырыс, молшылық, мол.

	89. 
	Бесжалтау – қолдың саласындай тау жалдары.

	90. 
	Бесшағыл – шағылды жердегі қыстау-қоныстың атаулары.

	91. 
	Бесік – нәpестені бөлеп жатқызуға аpналып жасалған, теpбелмелi ағаш төсек.

	92. 
	Бозай – бетегелі, қауданды қыр оты; жылқы малының жайылымдық жері және осымен байланысты қойылған қоныс атауы.

	93. 
	Бозғанақ – шөптің бір түрі; жайылымдық жер; сол жердегі қоныс.

	94. 
	Бозғұрт – тотем. ақ қасқыр; «Көкбөрінің» — көне, байырғы түрік тіліндегі атауы

	95. 
	Бозкент – ақ кент, ақ қала.

	96. 
	Бозқараған – хош иісті бұтасын ағаштың бір түрі.

	97. 
	Бозойнақ – жүйрік аттың атауы.

	98. 
	Бозінген – ақшыл айыр түйенің ұрғашысы; қоныс атауы.

	99. 
	Бота – түйенiң жас төлi. 

	100. 
	Бөген – жасанды су қоймасы; өзен, көл атауы. 

	101. 
	Бөрілі байрақ – бөрі бейнесі салынған байырғы көк түрік жұртының қасиетті байрағы.

	102. 
	Бура – айыр түйенің келеге түсетін еркегі; ру атынан қойылған елді мекен және көл атауы. 

	103. 
	Буыршын – келеге түспеген нардың 4 жасар еркегі, үлек.

	104. 
	Бұлан – бұғы тектес қоңыр аң; қоныс атауы.

	105. 
	Бұлбұл – торғай тектес дауысы әдемi әнші құс; сандуғаш. 

	106. 
	Бұлғын – теpiсi аса бағалы, қоңыp-күpең түстi кiшipек жыpтқыш аң.

	107. 
	Бірлік – ынтымақ, ауызбipлiк, татулық; қоныс атауы.

	108. 
	Дауылпаз – ұшқыp қыpан құс, сұңқаp; Үлкен жоpыққа қол аттанаpда соғылатын дабыл.


	109. 
	Дарабоз – елден ерек батыр.

	110. 
	Дәстүр – әдетке айналған салт-сана, ғұpып.

	111. 
	Дидар – жүз, түp, келбет.

	112. 
	Доланалы – долана ағашы мол өсетін жер атауы.

	113. 
	Достық – жақын жора-жолдастық.

	114. 
	Дулығалы –дулығаға ұқсас тау; сол таудан ағатын өзен; қоныс атауы. 

	115. 
	Еренқабырға – аса үлкен қаптал, жақтау; Ерен тауының солтүстік қабырғасы, қапталы. 

	116. 
	Ерке сылқым – кербез, сәнқой.

	117. 
	Ерулік – көшіп келген үйге берілетін сыбаға.

	118. 
	Жанартау – отты тау.

	119. 
	Жаркент – Жетісу өлкесіндегі тарихи қала. 

	120. 
	Жас дәурен – жастық шақ.

	121. 
	Жас қыран – жаңа түлеген қыран. 

	122. 
	Желмая – шөлге төзімдi, күштi де жүйpiк түйе түлігінің түрі; аңыздағы Асан қайғының мініп жер шолған түйесі. 

	123. 
	Жержидек – жидек тәрізді жемісі бар өсімдік. 

	124. 
	Жерұйық – жайлы қоныс, бейбіт мекен.

	125. 
	Жиделі – жиде жиі өсетін аумақ.

	126. 
	Жолашар – жолға шығар алдында жасалатын ырым.

	127. 
	Жуалы – жуа көп өсетін жер-су атауы.

	128. 
	Жусан – ащы, көкшіл бозғылт түсті қыр оты.

	129. 
	Жұпар – еpекше жағымды хош иiс.

	130. 
	Жібек жолы – б.з.б ІІ ғасырдан басталатын тарихи-мәдени байланыс жолы.

	131. 
	Жігер – 1) сексеуілдің жас өскіні. 2) қажыр, кайрат, күш, қуат; ынта, талап, ерік; 3) қоныс атауы. 

	132. 
	Кәде – тұрмыс-салтта қолданылатын сый-сияпат.

	133. 
	Кемеңгер – данышпан, асқан ақылды, дана.

	134. 
	Кемер – өзен, көл, су арнасының жағалау жиегі; қоныс атауы.

	135. 
	Кербез – сылқым, сәнқой, сән-салтанатшыл (қыз-келіншек).

	136. 
	Керегетас – қоныс атауы.

	137. 
	Керкиік – құла мен торы аралығындағы қоңыр аңның түсі.

	138. 
	Керме – керіп байланған арқан.

	139. 
	Кертөбел – жылқы малының түр-түсі.

	140. 
	Кершетас – қоңыр түсі басым керге жақын тастың түсі; қоныс атауы.

	141. 
	Киікоты – етті, сабаны ыстайтын, тауда өсетін хош иісті шөп.

	142. 
	Киікті – киік мекендеген жер.

	143. 
	Көгал – өлең шөп өскен жер.

	144. 
	Көкжар – бұлақ-бастау ағып жатқан, жарлы өзек.

	145. 
	Көкорай – шалғынды, көгалды жер.

	146. 
	Көкпар – ұлттық ат ойыны.

	147. 
	Көкпекті – көкпек шөбі өскен жер; өзен, қоныс атауы.

	148. 
	Көксай – таудың теріскей жағындағы бастау-бұлақты жер; сол маңайдағы қоныс атауы.

	149. 
	Көксу – бастауын қардан, мұздан алатын суы ең тұщы тау өзені.

	150. 
	Көктем – жазғытұрым шақ, наурыз, сәуір, мамыр айлары.

	151. 
	Көктерек – теректің бір түрі. Қолдан еккен көктеректің атымен аталатын елді мекен.

	152. 
	Көкшоқы – жасыл-желекті, биік шоқы; қоныс атауы.

	153. 
	Көрімдік – жас нәрестені, жаңа түскен келінді алғаш көргенде берілетін кәде-сый.

	154. 
	Күйкентай – тұрқы кішкене жыртқыш құс.

	155. 
	Күншуақ – шуақты, жылы жер.

	156. 
	Қағанат – тарихи-көне. Қаған иелiгiне қаpайтын ел; саяси бipлестiк, мемлекет. 

	157. 
	Қазанат  - жорыққа, алыс жолға шыдамды ат.

	158. 
	Қазығұрт – бір жылдық шөптесін өсімдік; тау, қоныс атауы.

	159. 
	Қазына – 1. түрлі бағалы заттар. 2. қазба байлық.

	160. 
	Қайнар – жерден шығып жатқан су көзі. 2) береке, молшылық көзі.

	161. 
	Қайрат – күш, қуат, жiгеp.

	162. 
	Қайырлы – берекелі, құтты жер.

	163. 
	Қанағат – баpға pизалық, нысап; қоныс атауы. 

	164. 
	Қансонар – жаңадан қар түскеннен кейінгі аң аулауға қолайлы кез.

	165. 
	Қарабұлақ – сазды жер астынан шығып жатқан бұлақ; сол жердегі қоныс. 

	166. 
	Қарақат – мөлдір қара түсті жидек; қоныс атауы.

	167. 
	Қарашоқы – таудың күнгей бетіндегі шоқы.

	168. 
	Қарқаралы – қарқарасы бар, қарқа киген; таулардың атауы.

	169. 
	Қобыз – түркі халықтарының көне саз аспабы.

	170. 
	Қоғалы – қоға қалың өскен жер-су, елді мекен атауы. 

	171. 
	Қоңырөлең – шөптің түрі; қоңырөлең шөбі қалың өсетін өзен, қоныс атауы.

	172. 
	Қордай – көне түркі тілдерінде «қарлы (асу)» немесе «құрдың тауы» мағынасын білдіреді; қоныс, тау т.б. атауы.

	173. 
	Қосалқа – жүрек бейнесіндегі қазақ оюының және күйдің атауы.

	174. 
	Қоскүмбез – қатар екі күмбез тұрған жер; сол жердегі өзен, қоныс атауы.

	175. 
	Қосшоқы – таудың биік қатар тұрған екі шоқысы; сол аймақтағы қоныс атауы.

	176. 
	Құлагер – құла мен кер араласқан түс.

	177. 
	Құлажал – жалы сарғыш ат.

	178. 
	Құлынды – бие байлайтын жер, биебау, жазық жайлау; Батыс Сібір жазығының оңтүстік бөлігіндегі даланың географиялық атауы.

	179. 
	Құмкент – құмды аймақтағы қала.

	180. 
	Құмсуат – құмды жердегі жерасты суы жақын құдық, суат.

	181. 
	Құндызды – өзен-көлде тіршілік ететін терісі бағалы кішілеу аң жиі кездесетін қоныс, өзен-көл атауы.

	182. 
	Қыз Жібек – қазақ эпостық жырының кейіпкері; Төлегеннің ғашық жары.

	183. 
	Қызғалдақ – жазғытұрым кезінде шешек ататын алқызыл түсті дала гүлі. 

	184. 
	Қызылжар – топырағы қызғылт түсті, жар-қабақ; сол аймақтағы қоныс.

	185. 
	Қырмызы – ашық қызыл түс; өте әдемі, сұлу.

	186. 
	Лашын – өте жылдам ұшатын, сұңқар тұқымдасына жататын жыртқыш құс; ержүрек, өжет адам.

	187. 
	Маралды – марал кездесетін таулы аймақтағы қоныс.

	188. 
	Майбұлақ – қой түлігінің май жинайтын ақ от, қара отты күздік жайылымы.

	189. 
	Майлыөзек – қой түлігінің май жинайтын изенді, жусанды күздік жайылымы.

	190. 
	Майлысай – қой түлігінің май жинайтын изенді, жусанды күздік жайылымы.

	191. 
	Майтөбе - қой түлігінің май жинайтын изенді, жусанды күздік жайылымы.

	192. 
	Миялы – мия шөбі жиі өсетін жер.  

	193. 
	Мәртөбе – бәйге төбе, ат бәйгесін өткізетін жер.

	194. 
	Медеу - демеу, медет, сүйеніш, тірек; қоныс-жер атауы.

	195. 
	Мейірім – қайырымды көңіл, мейірлі пейіл, жылулық, ыстық ықылас.

	196. 
	Мерген – көздегнін атып түсіретін адам; қоныс атауы.

	197. 
	Мерей – мәртебе, абырой; елді мекен атауы.

	198. 
	Мұзарт – таудың мұз қатқан шыңы.

	199. 
	Мұзтау – қар жатқан, мұз басқан тау.

	200. 
	Мұхит – теңізден де аса үлкен су алабы; қоныс атауы. 

	201. 
	Мыңбұлақ – бастау бұлағы өте көп тау алқабы, сондағы қоныс атауы.

	202. 
	Назерке – назды, сылқым (қыз).

	203. 
	Назқоңыр – қазақтың 100 әнінің біріне кіретін халық әні.

	204. 
	Найзалы – найза ұстаған, найзасы бар. Найза – ұшы істік темірден істелген соғыс құралы.

	205. 
	Наркескен – сом болаттан соғылған екі жүзді, түзу қылыш; күйдің атауы.

	206. 
	Наршөккен – тау атауы.

	207. 
	Нарын – піскен етпен бірге дайындалатын қамыр; шөлейт, құмды жер, сондағы қоныс атауы.

	208. 
	Наурызым – атақты қорық; сол жердегі қоныс атауы.

	209. 
	Нәуірзек – ерте көктемде келетін жыл құсы.

	210. 
	Несібелі – ризықты, ырысты, сыбағалы.

	211. 
	Нұрқала – нұрлы, көрікті қала.

	212. 
	Нұрлы – көрікті, гүлденген, жайнаған; қоныс атауы.

	213. 
	Ойқала – ойлы, жазық жерде орналсқан қоныс.

	214. 
	Ойсаз – таулы, сазды, сулы аймақтағы қоныс.

	215. 
	Ордабасы – тарихи. Бұрынғы заманда хан-сұлтандардың, билердің бітім-шешім қабылдайтын жері;хан ордасы тұрған жер, қоныс.

	216. 
	Ордалы – ордадай үлкен, тұқым-тұқияны көп, өсіп-өнген; 

	217. 
	Отан – атамекен, туып-өскен жер. Қоныс атауы.

	218. 
	Отау – ұлға енші беріп, бөлек шығарғандағы кіші үй; тоғызқұмалақ ойынының ұялары.

	219. 
	Өренсай -  таулы, қыратты жердегі сай; сайдағы өзен.

	220. 
	Өркен – өсімдік сабағындағы бүршіктер түбінен пайда болатын желі, өре.

	221. 
	Рауан – таң шапағы.

	222. 
	Рауғаш – қышқыл дәмі бар, емдік өсімдік.

	223. 
	Сабыр – төзім, шыдам.

	224. 
	Сақиналы – сақинасы бар, сақина тәрізді.

	225. 
	Салауат – діни. Алладан рақым тілеп, Пайғамбарға салауат айту; рақым, кешірім. 

	226. 
	Салқынбел – таулы аймақтағы, желді бел, белең. 

	227. 
	Самал – баяу ескен жанға жайлы жел.

	228. 
	Самұрық – миф.  ғажайып, алып құс.

	229. 
	Сандықтау –  үстіңгі жағы сандыққа ұқсас, сандық кейпіндегі тау; қоныс атауы.                                                                               

	230. 
	Сапаркент – керуен тоқтайтын, дамылдайтын қала; керуен жолындағы қала.

	231. 
	Сарқырама – таудан, биіктен құлап ағатын өзен суы.

	232. 
	Сарыжаз – кең жазық; жайлау.

	233. 
	Сарыөзек – жазға салым бастау-бұлағы, өзен суы тартылып қалатын сайлы үлкен өзек.

	234. 
	Сәйгүлік – жүйрік ат. 

	235. 
	Серпін – сыртқа тебетін күш; екпін, қарқын.

	236. 
	Серпер – кең таралған күйдің аты.

	237. 
	Серуен – көңіл сергіту әрекеті.

	238. 
	Сонар – қалың қар жауып, ашылғаннан кейінгі аңға шығуға қолайлы тынық күн.

	239. 
	Сусар – суда жүретін қоңыр түсті терісі бағалы кішірек жыртқыш аң.

	240. 
	Сұлутөр – таудың биік жоғары бөлігіндегі кең жазық, тепсең; қоныс.

	241. 
	Сұлусай – табиғаты көз тартар әсем сай, сол сайдағы қоныс.

	242. 
	Сұңқар – қыран құстардың бір түрі; ержүрек, батыр адам; қоныс атауы.

	243. 
	Сұңқарлы – сұңқар мекен еткен аймақ.

	244. 
	Сүмбіл – хош иісті, пияз текті өсімдік; әдемі, түзу.

	245. 
	Сыбаға – сыйлы, құрметті қонаққа, жақынға арнап сақталған соғы еті, кәделі мүше; әр адамның өзіне тән еншісі, несібесі; пайда, кіріс.

	246. 
	Сыбызғы – қурайдан, ағаштан немесе жезден жасалған үрлемелі аспап.

	247. 
	Сынтас – ерте кездегі тастан қашалып салынған адам бейнесі, балбал; сондай –ақ балбал мүсінді құлпытастар кездесетін қоныс атауы.

	248. 
	Сырбаз – байсалды, байыптылығымен қоса, сәнқой (ер) адам; кербез, сұлу, жайлы, салтанатты.

	249. 
	Сырғалы – жабайы жоңышқаның бір түрі.

	250. 
	Тайбурыл – эпос қаһарманының жорыққа мінетін аты.

	251. 
	Тайқазан – тайдың еті сиятындай үлкен қазан. 

	252. 
	Талды – талдың қалың өскен жері, өзен-сулардың бойы; қоныс атауы.

	253. 
	Тамшылы – шөлді, құрғақ аймақтағы жазиралы жер (оазис).

	254. 
	Таң самалы – таңғы салқын жел.

	255. 
	Таукент – таулы аймақтағы қалашық.

	256. 
	Тәуелсіздік – бабалар аңсауы, ұрпақтың қолы жеткен киелі кезең.

	257. 
	Тегене – үлкен, шұңғыл ыдыс; қоныс атауы.

	258. 
	Телегей – мұхитқа жалғасып жатқан теңіз.

	259. 
	Телқоңыр – енесін құлын, тай кезінде еміп, еркін, бұла өскен жүйрік; күй атауы.

	260. 
	Теңбілкөк – жылқының сиректеу ұшырасатын түсі. 

	261. 
	Тобылғы –сабағы  өте берік, түзу сай-салалы жерде өсетін бұтасын.

	262. 
	Толқын – көл, теңіз суының жал-жал түріндегі күшті шайқалысы.

	263. 
	Тораңғы – өзен аңғарларында қалың боп өсетін ағаштың түрі; тораңғы өскен жер, қоныс атауы.

	264. 
	Тостаған – ағаштан ойып iстелетiн кiшiлеу дөңгелек ыдыс.

	265. 
	Төрбұлақ – тау беткейлеріндегі бұлақ.

	266. 
	Тұйғын - лашын тұқымдас қыран құстың түрі.

	267. 
	Тұлпар – батырлардың жорыққа мінетін жүйрік аты; Қоныс атауы.

	268. 
	Тұлымды – тұлымы бар, жас балаларға арнайы ырымдап қойылатын шаш.

	269. 
	Тұма – бұлақтың басы, бастауы. Сол жердегі қоныс атауы.

	270. 
	Тұмар – тіл-көзден сақтану үшін ырымдап тағылатын дұғасы бар қасиетті зат.  

	271. 
	Тұмарлы – тұмары бар.

	272. 
	Ұшан – көз жетпейтін, ұшы-қиырсыз дала.

	273. 
	Ұялы – қалың, қаулаған, ұясы бар (жер). Өсіп-өркендеген қоныс атауы.

	274. 
	Үшарал – өзен суларының үш тарамға бөлініп ағатын жері, сол жердегі қоныс атаулары.

	275. 
	Үшқара –  таудың күнгей бетіндегі жоталары, сол жерлердегі қоныс. 

	276. 
	Үшқоңыр – үш биік жота, сол жердегі қоңыр салқын, мал-жанға жайлы қоныс, жайлау.

	277. 
	Ханжайлау – биік таулы жердегі, салқын-самалды қоныс, жайлау.

	278. 
	Ханкөл – хан қоныстанған көл. 

	279. 
	Хантау – хан қоныстанған қыстау.

	280. 
	Хантәңірі – таудың аспанмен астасқан биік шыңы; қасиетті тау. 

	281. 
	Ханшайым – ханның қызы.

	282. 
	Шалғын – көгорай, құрақты жер, сол жердегі қоныс атауы.

	283. 
	Шалқар – кең, үлкен көл. Сол жердегі қоныс атауы.

	284. 
	Шалқыма – сән-салтанаты асып тасқан. 

	285. 
	Шамшырақ – жарық, сәуле. 

	286. 
	Шаңырақ – отбасы, тұрғын үй; әулет, үрім-бұтақ; қоныс атауы.

	287. 
	Шапағат – рақым, мейірм, шарапат.

	288. 
	Шарын – арынды, тасқынды, ағысы қатты өзен. Сол жердегі қоныс атауы.

	289. 
	Шаттық – думан, қуаныш-қызық; қызық, қуанышқа кенелген жұртшылық, ауыл-аймақ. 

	290. 
	Шекер – майда қант, құм қант; тәтті, дәмді нәрсе.

	291. 
	Шиелі – шиенің мол өскен жері; сол жердегі қоныс.

	292. 
	Шұрайлы – суы, оты мол мал жайылымдық жер; сондағы қоныс.

	293. 
	Шынарым – биік, саялы-көлеңкелі ағаш.

	294. 
	Шырайлы – көрікті, әсем.

	295. 
	Шұбарағаш – тал, жиде, қараған, шілік аралас өскен нулы, бұлақ-бастаулы сулы жер.

	296. 
	Шұбарқұдық – шұбарағаш өскен жер, сол жердегі құдығы бар қоныс атауы.

	297. 
	Ықылас – ниет, пейіл, ынта.

	298. 
	Ырысты – ырыс-несібесі, дәулеті мол. 

